
দুগৰাকীকৈ
প্ৰাক্তন

প্ৰধানমন্ত্ৰীলৈ
ভাৰত ৰত্ন

নতুন দিল্লী, ৮ ফেব্ৰুৱাৰীঃ লোকসভা নিৰ্বাচনৰ
পূৰ্বে বিজেপিয়ে এটাৰ পাছত আন এটা বিশেষ
ঘোষণা কৰি বিভিন্ন জাতি, সম্প্ৰদায়ক সুখী
কৰিবলৈ প্ৰয়াস কৰি গৈছে৷ বিহাৰৰ প্ৰাক্তন
মুখ্যমন্ত্ৰী কৰ্পূৰি ঠাকুৰৰ পাছতে আন দুগৰাকী
প্ৰাক্তন প্ৰধানমন্ত্ৰীক ভাৰত ৰত্ন প্ৰদানৰ কথা
ঘোষণা কৰিছে ভাৰত চৰকাৰে৷ প্ৰাক্তন
প্ৰধানমন্ত্ৰী চৌধুৰী চৰণ সিং আৰু পি.ভি
নৰসিংহ ৰাৱক ভাৰত ৰত্ন প্ৰদান কৰিব কেন্দ্ৰীয়
চৰকাৰে। লগতে সেউজ বিপ্লৱৰ হোতা
এম.এছ. স্বামীনাথনকো ভাৰত ৰত্ন প্ৰদান কৰাৰ
কথা ঘোষণা কৰিছে ভাৰত চৰকাৰে। প্ৰধানমন্ত্ৰী
নৰেন্দ্ৰ মোদীয়ে নিজেই সামাজিক মাধ্যম যোগে
এই ঘোষণা কৰিছে। প্ৰধানমন্ত্ৰীয়ে কয় যে এয়া
আমাৰ চৰকাৰৰ সৌভাগ্য যে দেশৰ প্ৰাক্তন

প্ৰধানমন্ত্ৰী চৌধুৰী চৰণ সিঙক ভাৰত ৰত্ন প্ৰদান
কৰা হৈছে। এই সন্মান দেশলৈ তেওঁৰ
অতুলনীয় অৱদানৰ বাবে উৎসৰ্গিত। তেওঁ
কৃষকসকলৰ অধিকাৰ আৰু কল্যাণৰ বাবে
তেওঁৰ গোটেই জীৱন উৎসৰ্গা কৰিছিল। উত্তৰ
প্ৰদেশৰ মুখ্যমন্ত্ৰী হওঁক বা দেশৰ গৃহমন্ত্ৰী হওঁক
আৰু আনকি বিধায়ক হিচাপেই হওঁক। তেওঁ
সদায় ৰাষ্ট্ৰ নিৰ্মাণত গতি প্ৰদান কৰিছিল।
তেওঁলোকে জৰুৰীকালীন অৱস্থাৰ বিৰুদ্ধেও
দৃঢ়তাৰে থিয় দিছিল। আমাৰ কৃষক ভাই-
ভনীসকলক জৰুৰীকালীন অৱস্থাত গণতন্ত্ৰৰ
প্ৰতি তেওঁৰ সমৰ্পণ আৰু প্ৰতিশ্ৰুতিয়ে সমগ্ৰ
দেশক অনুপ্ৰেৰণা যোগাইছে। প্ৰাক্তন প্ৰধানমন্ত্ৰী
নৰসিংহ ৰাওকো ভাৰত ৰত্ন বঁটা প্ৰদান কৰা
হ’ব। তেওঁ          শেষাংশ ২ পৃষ্ঠাত

নেতা পুত্ৰক
গুলীয়াই
সমাজকৰ্মীৰ
আত্মহত্যা

৭ লাখ নতুন
ভোটাৰৰ
নাম অন্তৰ্ভুক্ত

মুম্বাই, ৯ ফেব্ৰুৱাৰীঃ মহাৰাষ্ট্ৰত
শিৱসেনাৰ উদ্ধৱ গোটৰ শীৰ্ষ নেতাৰ
পুত্ৰ তথা যুৱ নেতাক গুলীয়াই হত্যা  
শেষাং﻿শ ২ পৃষ্ঠাত

ই-সংবাদ, ৯ ফেব্ৰুৱাৰীঃ অসমত
লোকসভা নিৰ্বাচনৰ পূৰ্বে চূড়ান্ত
ফটোযুক্ত ভোটাৰ তালিকা প্ৰকাশ
কৰিছে অসম ৰাজ্যিক নিৰ্বাচন
বিভাগে৷ ভাৰতৰ নিৰ্বাচন আয়োগৰ
নিৰ্দে শ অনুসৰি ৰাজ্যিক নিৰ্বাচন
আয়োগে    শেষাং﻿শ ৩ পৃষ্ঠাত

এম.এছ. স্বামীনাথনলৈকো সন্মান

সংসদত বিজেপিৰ
দুৰ্নীতিৰ হিচাপ দি চৰ্চাত

সাংসদ গৌৰৱ গগৈ
নতুন দিল্লী, ৯ ফেব্ৰুৱাৰীঃ লোকসভাত শাসকীয় পক্ষক উদাত্ত কণ্ঠে
আক্ৰমণ কৰি পুনৰ চৰ্চালৈ আহিছে কলিয়াবৰৰ সাংসদ গৌৰৱ গগৈ৷
আজি বিজেপি চৰকাৰক কেইবাটাও বিষয়ত প্ৰত্যুত্তৰ দি চৰ্চালৈ আহিছে
সাংসদ গৌৰৱ গগৈ৷ শুকুৰবাৰে বিজেপি নেতৃত্বাধীন কেন্দ্ৰ চৰকাৰে
‘অনুষ্ঠান ব্যৱস্থাপনাত বিশেষজ্ঞ’ বুলি দাবী কৰি কয় যে ইউপিএ
শাসনকালত দেশৰ অৰ্থনীতিক লৈ অনা ‘শ্বেতপত্ৰ’ এটা ‘নিৰ্বাচনী চমক’
আছিল৷  ইউনাইটেড প্ৰগ্ৰেছিভ এলায়েন্স                শেষাং﻿শ ৩ পৃষ্ঠাত

ছিকিমৰ 
চাকৰিয়ালৰ 
মুখত হাঁহি
গেংটক, ৯ ফেব্ৰুৱাৰীঃ লোকসভা
নিৰ্বাচন আৰু বিধানসভা নিৰ্বাচনৰ
প্ৰতি লক্ষ্য ৰাখি উত্তৰ-পূবৰ
প্ৰথমখন ৰাজ্যত কাৰ্যকৰী কৰা
হৈছে পুৰণি পেন্সন ব্যৱস্থা
(অ’পিএছ)৷ নতুন পেন্সন ব্যৱস্থা
(এনপিএছ)     শেষাং﻿শ ৪ পৃষ্ঠাত 

আকৌ অ’পিএছ 

 সলনি কৰি এনডিএত যোগদান
কৰিবলৈ ইচ্ছা প্ৰকাশ কৰে। তাৰ কাৰণ
হৈছে ককাক চৌধুৰী চৰণ সিঙক ভাৰত
ৰত্ন বঁটা প্ৰদান৷ মোদী চৰকাৰে চৌধুৰী
চৰণ সিঙক দেশৰ সৰ্বোচ্চ সন্মান
‘ভাৰত ৰত্ন’ প্ৰদান কৰি জয়ন্ত চৌধুৰীক
নিজৰ মিত্ৰতালৈ নিবলৈ সক্ষম হ’ল৷
ককাক চৌধুৰী চৰণ সিঙক এই সন্মান
প্ৰদানৰ পাছতে আৰএলডিয়ে বিজেপিৰ
সৈতে মিত্ৰতা কৰাটো খাতাং হৈছে৷
আৰএলডিৰ মুৰব্বী জয়ন্ত চৌধুৰীৰ
শেহতীয়া বিবৃতিৰ পৰাও এয়া স্পষ্টভাৱে
বুজিব পাৰি যে বিজেপি আৰু
আৰএলডি বিজেপিৰ মাজত মিত্ৰতাৰ
চু ক্তি সম্পন্ন হৈছে। আৰএলডিয়ে
সমাজবাদী পাৰ্টি  এৰি এনডিএৰ সৈতে
যাব নেকি? এই প্ৰশ্নটোৰ সন্দৰ্ভত জয়ন্ত
চৌধুৰীয়ে কয় মোৰৰ কৰ্ত ব্য নাই নেকি?
আজি মই আপোনাৰ প্ৰশ্ন কি মুখেৰে
অস্বীকাৰ কৰা উচিত? জয়ন্ত চৌধুৰীৰ
উত্তৰৰ পৰা এইটো স্পষ্ট যে তেওঁ
এনডিএত যোগদান কৰিছে। অৱশ্যে,
এতিয়ালৈকে কোনো আনুষ্ঠানিক ঘোষণা
কৰা হোৱা নাই। জয়ন্ত চৌধুৰীয়ে কয়
যে বিজেপিৰ সৈতে আসনৰ কথা ক'লে
আজিৰ বিশেষ দিনটোৰ গুৰুত্ব হ্ৰাস
পাব। মই প্ৰধানমন্ত্ৰী মোদীক 
অভিনন্দন জনাইছো। তেওঁ দেশৰ
অনুভূ তি আৰু চৰিত্ৰ বুজি পায়। এক্সত
চৌধুৰী চৰণ সিঙক মৰণোত্তৰভাৱে
ভাৰত ৰত্ন ঘোষণা কৰাত 
মোদী চৰকাৰ আৰু বিশেষকৈ

তেওঁ অৰ্থনৈতিক উদাৰীকৰণ আৰু ৰাম
মন্দিৰ নিৰ্মাণৰ পথপ্ৰদৰ্শক আছিল
বুলিও কয় নৰেন্দ্ৰ মোদীয়ে৷ লোকসভা
নিৰ্বাচনলৈ ১০০ দিনতকৈও কম সময়
বাকী আছে। প্ৰধানমন্ত্ৰী নৰেন্দ্ৰ মোডীয়ে
এইবাৰ নিৰ্বাচনত ৪০০ খন আসন
জিকাৰ লক্ষ্য নিৰ্ধাৰণ কৰাৰ কথা বাৰে
বাৰে কৈ আহিছে। বিজেপি আৰু
মিত্ৰশক্তিৰ দলসমূহ প্ৰধানমন্ত্ৰীৰ লক্ষ্য
পূৰণত জোৰদাৰভাৱে ব্যস্ত হৈ পৰিছে৷
আনহাতে, মোদীৰ বিজয়ৰ লক্ষ্যক
সফল কৰিবলৈ বিৰোধী দলসমূহে
ইণ্ডিয়া এলায়েন্সক এৰি আহিবলৈ
আৰম্ভ কৰিছে৷ বিজেপিয়ে এনডিএৰ
শক্তি বৃদ্ধি কৰিবলৈ সৰু সৰু দলবোৰক
একত্ৰিত কৰিছে। প্ৰাক্তন প্ৰধানমন্ত্ৰী
চৌধুৰী চৰণ সিঙক ‘ভাৰত ৰত্ন’ দিয়াৰ
ঘোষণা কৰাত উত্তৰ প্ৰদেশত
ৰাজনৈতিক পৰিৱেশ সলনি হোৱা
পৰিলক্ষিত হৈছে৷ কথাতে কোৱা হয় যে
লোকসভালৈ যোৱাৰ পথ উত্তৰ প্ৰদেশৰ
মাজেৰে পাৰ হয়। অৰ্থাৎ উত্তৰ প্ৰদেশত
সৰ্বাধিক আসন লাভ কৰা দলেই দিল্লীত
চৰকাৰ গঠন কৰিব। বিজেপিয়ে উত্তৰ
প্ৰদেশত সংখ্যা বৃদ্ধি কৰিবলৈ ৰাষ্ট্ৰীয়
লোক দলৰ (আৰএলডি) নেতা জয়ন্ত
চৌধুৰীৰ সৈতে আলোচনা কৰি আছিল।
জয়ন্ত চৌধুৰী ইতিমধ্যে উত্তৰ 
প্ৰদেশত অখিলেশ যাদৱৰ দল এছপিৰ
সৈতে মিত্ৰতা কৰিছিল৷ আসনৰ বাবে
দুয়ো দলৰ মাজত চু ক্তি হৈছিল। কিন্তু
এতিয়া নিজৰ মন

 প্ৰধানমন্ত্ৰী মোদীক ধন্যবাদ জ্ঞাপন
কৰে জয়ন্ত চৌধুৰীয়ে৷ এক্সত কয় যে
‘পূৰ্বৰ চৰকাৰবোৰে এয়া কিয় কৰিব
নোৱাৰিলে? প্ৰধানমন্ত্ৰী মোদীৰ দৃষ্টিৰে
আজি এয়া সম্পূৰ্ণ হ’ল। যিসকল
মূলসুঁতিৰ অংশ নহয়, তেওঁলোকক
উৎসাহিত কৰাৰ বাবে মই আকৌ এবাৰ
প্ৰধানমন্ত্ৰী মোদীৰ চৰকাৰক ধন্যবাদ
জনাব বিচাৰো। আপুনি হৃদয় জয়
কৰিছে। এইটো এটা ডাঙৰ দিন৷ 
আৰু লগতে মোৰ বাবে এক আৱেগিক
মুহূৰ্ত । চৌধুৰীয়ে লগতে কয় যে মই
ৰাষ্ট্ৰপতি, চৰকাৰ আৰু প্ৰধানমন্ত্ৰী
মোদীক ধন্যবাদ জনাব বিচাৰো৷ 
পশ্চিম উত্তৰ প্ৰদেশত প্ৰভাৱ থকা
আৰএলডি আৰু সমাজবাদী পাৰ্টিৰ
মিত্ৰতা এতিয়াও আনুষ্ঠানিকভাৱে
ঘোষণা কৰা হোৱা নাই৷ কিন্তু মিত্ৰতা যে
নহয় সেয়া আজি স্পষ্ট হ’ল৷ 
বিজেপিয়ে আৰএলডিক ২খন
লোকসভা আসন, এখন ৰাজ্যসভা
আসন আৰু উত্তৰ প্ৰদেশৰ দুজন
মন্ত্ৰীপদ আগবঢ়াইছে। আৰএলডিয়ে
এনডিএত যোগদান কৰাৰ বাবে চৰ্ত ও
ৰাখিছে। আৰএলডিয়ে 
চৌধুৰী চৰণ সিঙক 'ভাৰত ৰত্ন' দিয়াৰ
উপৰিও উত্তৰ প্ৰদেশত কমেও ৫খন
লোকসভা আসন, এখন ৰাজ্যসভা
আসন, কেন্দ্ৰত এটা মন্ত্ৰীপদ, ৰাজ্যত
দুটা মন্ত্ৰীপদ দাবী কৰিছিল। ইয়াৰ
ভিতৰত প্ৰথম দাবী ভাৰত ৰত্নৰ দাবী 
পূৰণ কৰা হৈছে।

◼️ প্ৰথম পৃষ্ঠাৰ পৰা... প্ৰাক্তন প্ৰধানমন্ত্ৰীলৈ ভাৰত ৰত্ন

শিৱসেনাৰ উদ্ধৱ গোটৰ নেতা বিনোদ
ঘোছালকাৰৰ পুত্ৰ আছিল অভিষেক
ঘোছালকাৰ৷ অভিষেক ঘোছালকাই
মুম্বাইৰ দহিছাৰত এক ব্যক্তিগত কাজিয়া
নিষ্পত্তি কৰিবলৈ উপস্থিত হৈছিল৷
দহিছাৰৰ সমাজকৰ্মী মৰিছ নোৰনহাৰ
সৈতে দীৰ্ঘদিনীয়া সংঘাত আছিল
অভিষেক ঘোছালকাৰ৷ ফেচবুক লাভ
চলি থকাৰ  সময়তে অভিষেক

কৰি নিজেও আত্মহত্যা কৰা ঘটনাই তীব্ৰ
চাঞ্চল্যৰ সৃষ্টি কৰিছে৷ যুৱ নেতা
অভিষেক ঘোছালকাক গুলীয়াই হত্যা
কৰে সমাজকৰ্মী মৰিছ নোৰনহাই৷  
অভিষেক ঘোছালকাক গুলীয়াই হত্যা
কৰি সমাজকৰ্মী মৰিছ নোৰনহায়ো
নিজৰ মূৰত গুলীয়াই আত্মহত্যা কৰে৷
মুম্বাইৰ দাহিছাৰ এলেকাত সংঘটিত  
হৈছে এই ঘটনা৷ 

ঘোছালকাক লক্ষ্য কৰি ৫ জাঁ ই গুলী
চলাই মৰিছ নোৰনহাই৷ ৫ জাঁ ই গুলী
লাগি অভিষেক ঘোছালকাই মাটিত
বাগৰি পৰাত দৌৰা-দৌৰি লাগে৷ তেনে
সময়তে সমাজকৰ্মী মৰিছ নোৰনহাই
নিজক ৰক্ষা কৰিবলৈ পলায়ন কৰাৰ
পৰিৱৰ্তে  নিজৰ মূৰত গুলীয়াই নিজকে
শেষ কৰি পেলায়৷ মুম্বাই আৰক্ষীয়ে
ঘটনাৰ তদন্ত আৰম্ভ কৰিছে৷

◼️ প্ৰথম পৃষ্ঠাৰ পৰা... নেতা পুত্ৰক গুলীয়াই সমাজকৰ্মীৰ

কোৰাম নাছিল আৰু মানুহ বাহিৰলৈ
গৈছিল৷ তথ্যসমূহ প্ৰমাণিত নহয় বুলি
অভিযোগ উত্থাপন কৰি গগৈয়ে কয়
‘শ্বেতপত্ৰৰ তথ্যবোৰ প্ৰমাণিত নহয়৷
তেওঁলোকে বাৰে বাৰে মানুহৰ ওচৰলৈ
উৰাবাতৰি লৈ গৈছে। তেওঁলোকে
আমাক দুৰ্নীতিৰ অভিযোগ কৰিছে৷
তেওঁলোকে যিদৰে এতিয়া ১০ বছৰ ধৰি
চৰকাৰ চলাই আছে৷ তেওঁলোকে
দুৰ্নীতিগ্ৰস্ত লোকসকলক আশ্ৰয় দিছে।
তেওঁলোকে কেনেকৈ ‘না খাউংগা না
খানে দুংগা’ বুলি কৈছিল এতিয়া
যিকোনো দুৰ্নীতিগ্ৰস্ত ব্যক্তিয়ে বিজেপিত
যোগদান কৰাই৷ তেওঁলোকে সেই
দুৰ্নীতিগ্ৰস্তসকলক স্বাগতম জনায়।’
কংগ্ৰেছ নেতা গগৈয়ে অভিযোগ কৰি
কয়ে যে ইডি বিজেপিৰ অংশ হৈ
পৰিছে৷ ৰাজনৈতিক উদ্দেশ্যপ্ৰণোদিত
অভিযানৰ বাবে ইডিক অপব্যৱহাৰ কৰা
হৈছে। গণতন্ত্ৰ আৰু বিৰোধীৰ কণ্ঠস্বৰ
ৰোধ কৰিবলৈ ব্যৱহাৰ কৰা হৈছে। ইডি
হৈছে দুৰ্নীতিগ্ৰস্তসকলক বিজেপিলৈ
স্বাগতম জনোৱাৰ এটা সঁজুলি। উচ্চতম

(ইউপিএ) আৰু নেচনেল ডেমক্ৰেটিক
এলায়েন্সৰ (এনডিএ)ৰ শাসনকালত
অৰ্থনীতিৰ অৱস্থাৰ তু লনা কৰি বিত্ত
মন্ত্ৰী নিৰ্মলা সীতাৰমণে উপস্থাপন কৰা
‘শ্বেতপত্ৰ’ সন্দৰ্ভত লোকসভাত এক
বিতৰ্ক ত অংশগ্ৰহণ কৰি কলিয়াবৰৰ
সাংসদগৰাকীয়ে শাসকীয় ভাৰতীয়
জনতা পাৰ্টী ৰ (বিজেপি) বিৰুদ্ধে
দুৰ্নীতিগ্ৰস্ত লোকসকলক আশ্ৰয় দিয়া
আৰু বিৰোধীক লক্ষ্য কৰি প্ৰৱৰ্ত ন
সঞ্চালকালয়ৰ (ইডি) অপব্যৱহাৰ
কৰাৰ অভিযোগ উত্থাপন কৰে। গৌৰৱ
গগৈয়ে কয় যে এইখন চৰকাৰ ‘অনুষ্ঠান
পৰিচালনাৰ বিশেষজ্ঞ’। আজি আমি
দেখা এটা উদাহৰণ হ’ল যে শ্বেতপত্ৰ
এখন বগা কাগজ নহয়৷ নিৰ্বাচনী
চমকহে৷ এয়া নিৰ্বাচনী নাটক। এয়া
চৰকাৰৰ বাৰে বাৰে বিফলতা
লুকু ৱাবলৈ প্ৰয়াস৷ ই এক ষড়যন্ত্ৰ, কিন্তু
মানুহে এই ফান্দত নপৰে। মানুহে
শ্বেতপত্ৰখনক বিশ্বাস নকৰে৷ আনকি
বিজেপি দলৰ সদস্যসকলেও ইয়াক
বিশ্বাস নকৰে৷ সেইকাৰণে আজি কোনো

 ন্যায়ালয়ৰ এখন শপতনামাত কোৱা
হৈছে যে ইডিৰ অভিযানক নিৰ্যাতনৰ
সঁজুলি হিচাপে ব্যৱহাৰ কৰাৰ এক স্পষ্ট
প্ৰৱণতা সূচিত কৰিছে। ২০০৫ চনৰ
পৰা ২০১৪ চনলৈ অভিযানৰ কাৰ্যহাৰ
আছিল ৯৩ শতাংশ, যি এতিয়া ২৯
শতাংশলৈ হ্ৰাস কৰা হৈছে। মানি
লণ্ডাৰিং প্ৰতিৰোধ আইনৰ অধীনত মাত্ৰ
২৩টা গোচৰত দোষী সাব্যস্ত কৰা হৈছে।
দোষী সাব্যস্ত হোৱাৰ হাৰ ইমান কম
কিয়? কাৰণ এই অভিযানবোৰ
অনুপ্ৰেৰিত। ইডিয়ে বিদেশত লুকাই থকা
অপৰাধীসকলক গ্ৰেপ্তাৰ কৰা নায়।
তৃ ণমূল কংগ্ৰেছৰ (টিএমচি) সাংসদ
সৌগত ৰয়ে বিমুদ্ৰাকৰণতকৈ ডাঙৰ
কেলেংকাৰী হোৱা নাই বুলি অভিযোগ
কৰি কয় যে বিত্তমন্ত্ৰীয়ে এনে এখন
শ্বেতপত্ৰ অনাৰ আগতে বিত্ত মন্ত্ৰীয়ে
বিমুদ্ৰাকৰণৰ বাবে দেশৰ ওচৰত 
ক্ষমা বিচাৰিব লাগিছিল। ইতিহাসত 
এই পৰিমাণৰ কেলেংকাৰী হোৱা নাই৷
বিজেপিয়ে কৈছিল যে ক'লা ধন ঘূৰাই
অনা হ'ব। 

◼️ প্ৰথম পৃষ্ঠাৰ পৰা... সংসদত বিজেপিৰ দুৰ্নীতিৰ হিচাপ

ভোটকেন্দ্ৰসমূহত পৰীক্ষা 
কৰিব পাৰিব৷ প্ৰকাশিত তালিকা
অনুসৰি অসমত মুঠ ভোটাৰৰ সংখ্যা
হৈছে ২,৪৩,০১,৯৬০ জন৷ ইয়াৰে
১,২১,৭৯,৫৩৮ জন পুৰুষ আৰু
১,২১,২২,৬০২ গৰাকী মহিলা ভোটাৰ।
মুখ্য কাৰ্যবাহী বিষয়া গোৱেলে মৃত
ভোটাৰসকলক আঁতৰোৱাৰ বাবে পূৰ্বৰ
তথ্য অনুসৰি ভোটাৰৰ সংখ্যা হ্ৰাস
পোৱা বুলি কয়৷ চূ ড়ান্ত ভোটৰৰ
তালিকাৰ পৰা ৭,২৭,২৯১ জন ভোটাৰৰ
নাম আতৰোৱা হৈছে৷ আনহাতে  
৭,২৬,৭৮৩ নতু ন ভোটাৰ নাম অন্তৰ্ভুক্ত
কৰা হৈছে। লক্ষণীয়ভাৱে প্ৰায় ৪ লাখ
৫০ হাজাৰ নতু ন ভোটাৰৰ নাম পঞ্জীয়ন
কৰা হৈছে৷ এইসকল ভোটৰৰ বয়স
হৈছে ১৮-২৯ বছৰৰ ভিতৰত। কাৰ্বি

চূ ড়ান্ত ফটোযুক্ত ভোটাৰ তালিকা প্ৰকাশ
কৰিছে। ভাৰতৰ নিৰ্বাচন আয়োগে
ৰাজ্যখনৰ সমষ্টিৰ সীমা নিৰ্ধাৰণ
নতু নকৈ কৰিছে৷ সমষ্টিৰ সীমা নিৰ্ধাৰণৰ
পাছতে প্ৰথমবাৰ ফটোযুক্ত চূড়ান্ত
ভোটাৰ তালিকা প্ৰকাশ পাইছে৷ মুখ্য
নিৰ্বাচনী বিষয়া অনুৰাগ গোৱেলে
ৰাজ্যৰ ভোটাৰ তালিকা প্ৰকাশ কৰাৰ
লগতে তথ্যসমূহো ৰাজহুৱা কৰে৷
ৰাজ্যৰ নাগৰিকসকলক চূড়ান্ত
তালিকাত নিজৰ নিজৰ নাম অন্তৰ্ভুক্ত
হৈ আছে নাই পৰীক্ষা কৰিবলৈ আহ্বান
জনাইছে। প্ৰমাণীকৰণৰ বাবে একাধিক
পথ থকাৰ কথা উল্লেখ কৰি কয় যে
অনলাইন  প্লেটফৰ্ম, অফলাইন, পৰ্টে ল
voters.eci.gov.in, নিৰ্ধাৰিত
নিৰ্বাচনী কাৰ্যালয় আৰু

আংলঙৰ আমৰি বিধান সভা সমষ্টিৰ
ভোটাৰৰ সংখ্যা সৰ্বনিম্ন৷ 
আমৰি সমষ্টিত ৯৬,৫৪২ জন ভোটাৰ
আছে৷ আনহাতে দলগাঁও সমষ্টিত
ৰাজ্যৰ ভিতৰতে সৰ্বাধিক ভোটাৰ
আছে৷ দলগাঁও সমষ্টিত ২,৯৭,৮৪৬ জন
ভোটাৰ আছে৷ সংসদীয় সমষ্টি ডিফু ত
সৰ্বনিম্ন ভোটাৰ আছে৷ ডিফু  সংসদীয়
সমষ্টিত ৮,৯২,৭৮৯ জন ভোটাৰ আছে৷
আনহাতে সৰ্বাধিক ভোটাৰ আছে ধুবুৰী
লোকসভা সমষ্টিত৷ ধুবুৰী সংসদীয়
সমষ্টিৰ ২৬,৪৩,৪০৩ জন ভোটাৰ
আছে৷ যদি কোনো লোকৰ নাম বাদ
পৰিছে তেন্তে প্ৰপত্ৰ ৬-ৰ জৰিয়তে
সংশোধন বা সংযোজনৰ ব্যৱস্থা কৰিব
পাৰিব৷ অনলাইন আৰু অফলাইন
দুয়োটা ব্যৱস্থাই উপলব্ধ।

◼️ প্ৰথম পৃষ্ঠাৰ পৰা... ৭ লাখ নতুন ভোটাৰ

চৰকাৰৰ কৰ্মচাৰীসকলক পুৰণি পেন্সন
প্ৰণালীত পেন্সন দিব৷ ছিক্কিম সেৱা
(পেঞ্চন) নিয়ম, ১৯৯০-ৰ বিধান মতে,
এই সিদ্ধান্ত লোৱা হৈছে৷ ১৯৯০ চনৰ ৩১
মাৰ্চ  বা তাৰ আগতে নিযুক্ত
কৰ্মচাৰীসকলক লাভান্বিত কৰিবলৈ
ছিক্কিম সেৱা (পেঞ্চন) নিয়ম নিৰ্ধাৰণ
কৰা হৈছিল৷ ছিক্কিমত এই বছৰতে
বিধানসভা নিৰ্বাচন অনুষ্ঠিত হ’ব৷ তাৰ
পূৰ্বে এই ঘোষণা গুৰুত্বপূৰ্ণ বিবেচিত
হৈছে৷ নিযুক্তি আৰু পেন্সন লাভৰ  
বিভিন্ন দিশ সমাধান কৰিছে প্ৰেম সিং
তামাঙৰ চৰকাৰে৷ এই ঘোষণাই
ছিক্কিমৰ চাকৰিয়ালক লাভান্বিত কৰিব৷

বাতিল কৰি অ’পিএছ কাৰ্যকৰী হৈছে
ছিকিমত৷ ছিক্কিমৰ মুখ্যমন্ত্ৰী প্ৰেম সিং
তামাঙে আজি ঘোষণা কৰি কয় যে
২০০৬ চনৰ ১ এপ্ৰিল বা তাৰ পিছত
নিযুক্ত ৰাজ্য চৰকাৰৰ কৰ্মচাৰীসকলৰ
বাবে পুৰণি পেঞ্চন পুনৰ কাৰ্যকৰী কৰা
হ’ব। ইয়াৰ লগে লগে ছিক্কিম উত্তৰ-
পূবৰ প্ৰথমখন ৰাজ্য য’ত অ'পিএছ
কাৰ্যকৰী কৰাৰ ঘোষণা কৰা হৈছে।
আজি ছিক্কিমৰ গ্ৰাউণ্ড ৰংপোত অনুষ্ঠিত
ৰাজ্যিক পৰ্যায়ৰ অস্থায়ী কৰ্মচাৰী
সন্মিলনত এই ঘোষণা কৰে  
মুখ্যমন্ত্ৰীয়ে। চৰকাৰে ২০০৬ চনৰ ১
এপ্ৰিল বা তাৰ পিছত নিযুক্ত ৰাজ্য

নিৰ্বাচনৰ বতৰ ওচৰ চাপি অহাত
ভোটাৰসকলক আকৰ্ষিত কৰাৰ এক
কৌশলগত পদক্ষেপ চিহ্নিত হৈছে।
চৰকাৰে অস্থায়ী কৰ্মচাৰীসকলৰ চাকৰি
নিয়মীয়াকৰণ কৰাৰ আন এক
গুৰুত্বপূৰ্ণ পদক্ষেপ লৈছে৷ পূৰ্বৰ
অধিসূচনা সংশোধন কৰিব চৰকাৰে।
সংশোধিত ধাৰা অনুসৰি মাষ্টাৰ ৰোল,
এডহক, আৰু একত্ৰিত দৰমহাকে 
ধৰি বিভিন্ন পদত চাৰি বছৰ বা 
অধিক সময় ধৰি নিৰন্তৰ ভাৱে 
সেৱা আগবঢ়োৱা অস্থায়ী
কৰ্মচাৰীসকলৰ সেৱা নিয়মীয়াকৰণৰ
বাবে বিবেচনা কৰা হ'ব।

◼️ প্ৰথম পৃষ্ঠাৰ পৰা... ছিকিমত চাকৰিয়ালৰ মুখত

প্ৰধানমন্ত্ৰীৰ ওচৰলৈ গৈছিল তেতিয়া গম
পাইছিল ভোজনৰ কথা৷ সাংসদসকলে
প্ৰধানমন্ত্ৰী মোদীৰ সৈতে কেণ্টিনত প্ৰায়
এঘণ্টা কটাই। এই সময়ছোৱাত
সাংসদসকলে প্ৰধানমন্ত্ৰীক অভিজ্ঞতাৰ
বিষয়ে সুধিছিল। প্ৰধানমন্ত্ৰী মোদীয়ে
ব্যক্তিগত অভিজ্ঞতা আৰু  পৰামৰ্শ উল্লেখ
কৰে। প্ৰধানমন্ত্ৰী মোদীয়ে সাংসদসকলৰ

নতু ন দিল্লী, ৯ ফেব্ৰুৱাৰীঃ শুকু ৰবাৰে
লোকসভাৰ কাৰ্যক্ৰমৰ পাছত প্ৰধানমন্ত্ৰী
নৰেন্দ্ৰ মোদীয়ে নতু ন সংসদ ভৱনৰ
কেণ্টিনত ভোজন কৰে। প্ৰধানমন্ত্ৰীৰ সৈতে
এনডিএ মিত্ৰদলৰ সাংসদসকলো উপস্থিত
আছিল। প্ৰধানমন্ত্ৰী নৰেন্দ্ৰ মোদী উপস্থিত
হোৱাৰ পূৰ্বেই কেণ্টিনত বিশেষ ব্যৱস্থা কৰা
হৈছিল। প্ৰধানমন্ত্ৰী মোদীৰ টেবুলত ৮ জন
সাংসদে ভেজ প্লেট গ্ৰহণ কৰে। প্ৰধানমন্ত্ৰী
মোদীয়ে দাইল, ভাত, খিছিৰি খায়।
প্ৰধানমন্ত্ৰীয়ে তিলৰ লাড়ু খোৱা দেখা
গৈছিল৷ সংসদ ভৱনৰ কেণ্টিনত
প্ৰধানমন্ত্ৰী মোদীৰ সৈতে ভোজন কৰে এল
মুৰুগান (বিজেপি), ৰীতেশ পাণ্ডে
(বিএছপি), হিনা গাভিট (বিজেপি),
কোনিয়াক (বিজেপি), এন প্ৰেমচন্দ্ৰন
(বিপ্লৱী সমাজতান্ত্ৰিক দল), সস্মিত পাত্ৰ
(বিজেডি), ৰাম মোহন নাইডু  (টিডিপি)
আৰু লাডাখৰ সাংসদ জামিয়াং তেৰছিং
নামগয়াল। প্ৰধানমন্ত্ৰী মোদীয়ে
সাংসদসকলক কাৰ্যালয়ৰ পৰা ফোন
কৰাইছিল। প্ৰধানমন্ত্ৰীক কিয়  মাতিছিল
তাৰ কোনো ধাৰণা নাছিল সাংসদসকলৰ।
যেতিয়া সকলো সাংসদ

 সৈতে বাৰ্তা লাপ কৰি কয় যে মইও এজন
সাধাৰণ মানুহ। মই সদায় এজন
প্ৰধানমন্ত্ৰীৰ দৰে নথাকি মই মানুহৰ সৈতে
কথা পাতো। এনে পৰিস্থিতিত, আজি মোৰ
আপোনালোকৰ সৈতে আলোচনা কৰিবলৈ
আৰু খাদ্য খোৱাৰ দৰে অনুভৱ হ’ল।
সেয়েহে মই আপোনালোক সকলোকে
মাতি আনিছিলো।

নতুন সংসদ ভৱনৰ কেণ্টিনত
প্ৰধানমন্ত্ৰীয়ে খালে দুপৰীয়াৰ সাজ 

ই-সংবাদ, ৯ ফেব্ৰুৱাৰীঃ আলফা
স্বাধীনৰ ম্যানমাৰস্থিত শিবিৰত
বন্দী মানস বৰগোহাঁ ইৰ আন এটা
ভিডিঅ’ জাৰি কৰি আলফা
স্বাধীনে বিস্ফোৰণ ঘটাইছে৷
ভিডিঅ’টোত অসম আৰক্ষী
বেআইনী কাৰ্যকলাপত জড়িত
বুলি অভিযোগ আনে৷ ভিডিঅ’ত
মানস বৰগোহাঁ য়ে অসম আৰক্ষীৰ
সৈতে মানস চলিহাই দুৰ্নীতি আৰু
ব্লেকমেইলত জড়িত আছিল বুলি
অভিযোগ আনে৷ ইমানে নহয়
যুৱতীক ব্যৱহাৰ কৰাৰ অভিযোগ
আনিছে৷ মানস বৰগোহাঁ ইয়ে
অভিযোগ উত্থাপন কৰি কয় যে  
তেওঁ অসম আৰক্ষীৰ

বিশেষ শাখাত থকা সময়ছোৱাত
আৰক্ষীৰ লোকে সংঘটিত কৰা
বিভিন্ন বেআইনী কাৰ্যকলাপ
প্ৰত্যক্ষ কৰিছিল৷ বেআইনী
কাৰ্যকলাপত তেওঁ নিজেও 
জড়িত আছিল৷ বিশেষকৈ 
মানস চলিহাৰ নাম উল্লেখ কৰি
কয় যে গোপন অভিযানৰ বাবে
যুৱতীক ব্লেকমেইল কৰি 
নিযুক্তি দিছিল। চলিহাই অসহায়
লোকক চোৰাংচোৱা হিচাপে
ব্যৱহাৰ কৰি গুপ্ত কেমেৰাত 
বন্দী কৰিছিল৷ মানস ৰগোহাঁ ইৰ 
এই অভিযোগৰ পাছতে অসম
আৰক্ষীয়ে  স্পষ্টিকৰণ 
দিয়ে৷ মানস

বৰগোহাঁ য়ে উত্থাপিত
অভিযোগসমূহ স্পষ্টভাৱে
অস্বীকাৰ কৰি এক প্ৰেছ বিবৃতি
যোগে ভিডিঅ'টো ভ্ৰম আৰু বন্য
কল্পনাৰ ওপৰত আধাৰিত বুলিও
কয় অমস আৰক্ষীয়ে৷ ভিডিঅ'টো
যোগে উত্থাপিত অভিযোগসমূহ
মিছা আৰু ভিত্তিহীন বুলি
অস্বীকাৰ কৰিছে অসম
আৰক্ষীয়ে৷ অসম আৰক্ষীয়ে কয়
যে নিষিদ্ধ সংগঠন আলফা
স্বাধীনৰ দ্বাৰা প্ৰচাৰিত ভিডিঅ'
ক্লিপ অসম আৰক্ষীৰ দৃষ্টিগোচৰ
হৈছে। ভিডিঅ'টো ভ্ৰম আৰু বন্য  
কল্পনাৰ ওপৰত আধাৰিত।
মিছাকথাৰে পৰিপূৰ্ণ আৰু

ভিডিঅ'টোত অভিযোগ কৰা
অনুসৰি অসমত এনে কোনো
কাৰ্যকলাপ সংঘটিত হোৱা নাই।
এয়া অসম আৰক্ষীৰ 
প্ৰশংসনীয় কামক দুৰ্বল কৰাৰ
এক প্ৰয়াস আৰু আলফা স্বাধীনক
প্ৰাসংগিক কৰি ৰাখিবলৈ এক
আকু ল প্ৰচেষ্টা। এনে মিছা,
ভিত্তিহীন আৰু বিভ্ৰান্তিকৰ
অভিযানে কেতিয়াও অসম
আৰক্ষী সংকল্পৰ পৰা বিচলিত
নহয়৷ অসম আৰক্ষীয়ে দেশৰ
অখণ্ডতা আৰু সাৰ্বভৌমত্ব 
আৰু অসমৰ জনসাধাৰণৰ
সুৰক্ষাৰ বাবে নিৰন্তৰ ভাৱে 
কাম কৰি যাব।

মানস বৰগোহাঁইৰ নতুন 
ভিডিঅ’ মুকলি আলফা স্বাধীনৰ

সকলো ‘কল্পনাৰ ওপৰত আধাৰিত’ বুলি দাবী আৰক্ষীৰ

আমিও চেঞ্চু ৰী মাৰিম৷ বিধানসভাৰ
বাজেট অধিবেশনত মুখ্যমন্ত্ৰীয়ে
হাস্যৰসিকতাৰে কয় আপোনালোকে
চাই থাকক আমি চেঞ্চু ৰী মাৰিম৷
মুখ্যমন্ত্ৰীয়ে সদনত তিনি গগৈৰ প্ৰসংগ
টানি আনি কয় যে মই তিনি গগৈ নহ’ব
পাৰো৷ মই শৰ্মাই লাচিতক বিশ্বৰ বুকু লৈ
নিছো৷ টাইটেলে প্ৰিমিয়াম নিদিয়ে৷
উজনি অসমৰ সকলো সমষ্টিৰ পৰা
নিৰ্বাচন খেলিলে মই জয়ী হ’ম বুলিও
দাবী কৰে মুখ্যমন্ত্ৰীয়ে৷ বৰাকত নিৰ্বাচন
খেলিলেও জয়ী হ’ব পাৰিম বুলিওকয়
মুখ্যমন্ত্ৰীয়ে৷ আনহাতে মুখ্যমন্ত্ৰীয়ে
সদনত প্ৰধানমন্ত্ৰী আৱাস 

ই-সংবাদ, ৯ ফেব্ৰুৱাৰীঃ লোকসভা
নিৰ্বাচনক লৈ বিজেপি দল ব্যস্ত হৈ
আছে যদিও মুখ্যমন্ত্ৰী হিমন্ত বিশ্ব শৰ্মাই
এতিয়াৰ পৰাই আৰম্ভ কৰিছে ২০২৬
চনৰ বিধানসভা নিৰ্বাচনৰ প্ৰস্তুতি৷ যি
কথা মুখ্যমন্ত্ৰীৰ মুখেৰে ওলাই পৰিল
সদনত৷ বিৰোধী দলসমূহক আক্ৰমণ
কৰি মুখ্যমন্ত্ৰী হিমন্ত বিশ্ব শৰ্মাই ২ বছৰ
পূৰ্বেই ২০২৬ চনৰ চেঞ্চু ৰী মাৰিব বুলি
ভৱিষ্যবাণী কৰিছে৷ ২০২৬ৰ বিধানসভা
নিৰ্বাচনত বিজেপি মিত্ৰজোঁ টে ১০০ খন
আসন লাভ কৰিব বুলি একপ্ৰকাৰ দাবী
কৰি মুখ্যমন্ত্ৰীয়ে কয় যে শচীন
তেণ্ডুলকাৰে কেৱল চেঞ্চু ৰী নামাৰে৷

যোজনাৰ কথা উল্লেখ কৰি কয় যে
ৰাজ্যৰ ৬ লাখ মানুহে প্ৰধানমন্ত্ৰীৰ
আৱাস যোজনাৰ ঘৰ লাভ কৰিব ৷
প্ৰধানমন্ত্ৰী নৰেন্দ্ৰ মোদীয়ে এই নতু ন
ঘৰসমূহৰ চাবি প্ৰদান কৰিব। সদনত
স্মাৰ্ট  মিটাৰ লগোৱাৰ ফলত গ্ৰাহকৰ
বিদ্যুৎ বিল হ্ৰাস হোৱা বুলি দাবী কৰে
মুখ্যমন্ত্ৰীয়ে৷ উত্তৰ-পূৱৰ সীমা সমস্যাক
লৈ বিৰোধীক তীব্ৰ আক্ৰমণ কৰি
মুখ্যমন্ত্ৰী উত্তৰ পূৱৰ প্ৰতিখন ৰাজ্যৰ
সৈতে সম্পৰ্ক  ভাল হ’ব লাগিব বুলি
দোহাৰী নাগালেণ্ড, অৰুণাচলৰ সৈতে
আমাৰ সম্পৰ্ক  ভাল হ’ব লাগিব 
জ্যেষ্ঠ বুলি কয়৷

২০২৬ত চেঞ্চুৰী কোবাব বুলি
দাবী মুখ্যমন্ত্ৰী হিমন্ত বিশ্ব শৰ্মাৰ



ইউপিপিএললৈ এবিএমছুৰ 
কাৰ্যকাৰী সভাপতি মহিদুল ইছলাম

 এবিএমছু ৰ প্ৰয়াত সভাপতি লাফিকু ল
ইছলামৰ ভাতৃ  মহিদুল ইছলামে প্ৰমোদ
বড়োৰ নেৰ্তৃ ত্বত বিটিআৰ শান্তিৰ পৰিৱেশ
ঘূৰি অহা বুলি মন্তব্য কৰিছে। বিটিআৰলৈ
শান্তিৰ পৰিৱেশ ঘূৰি অহাটো সকলো
জাতি-জনগোষ্ঠীৰ সপোন আছিল আৰু
সেয়া প্ৰমোদ বড়োৰ নেৰ্তৃ ত্বত সফল হৈছে
বুলি মন্তব্য কৰি কোকৰাঝাৰ বৰ্ত মান
এডু কেচনেল হাবলৈ পৰিবৰ্ত ন হৈছে।
ইউপিপিএলত ডাঙৰ উদ্দেশ্যলৈ যোগদান
কৰিছো বুলি মন্তব্য কৰি মহিদুল ইছলামে
কয় যে এবিএমছু ৰ সভাপতি লাফিকু ল
ইছলামক ২০১৭ চনত গুলীয়াই হত্যা কৰা
হৈছিল। শ্বহীদ লাফিকু ল ইছলাম
হত্যাকাণ্ডৰ ন্যায়ৰ বাবে বহু আন্দোলন
কৰাৰ পিছত বুজি উঠিলো যে ৰাজনৈতিক
প্ৰেক্ষাপটত গৈ হত্যাকাৰীৰ বিৰুদ্ধে তথা
হত্যাকাণ্ডৰ ন্যায় প্ৰদান দিয়াত সমস্যাৰ
সৃষ্টি হৈছিল। হত্যাকাণ্ডটোৰ  
ৰাজনৈতিকভাৱে যুদ্ধ কৰিবৰ বাবে প্ৰমোদ
বড়োই আমাক সুকীয়াকৈ কৈছে আৰু গধুৰ
দায়িত্ব আছে বুলিও কৈছে। তেনে
পৰিপ্ৰেক্ষিততে ইউপিপিএলত যোগদান
কৰা বুলি মন্তব্য কৰিছে মহিদুল ইছলামে।

ই-সংবাদ, কোকৰাঝাৰ, ৯ ফেব্ৰুৱাৰীঃ
এবিএমছু ৰ কেন্দ্ৰীয় কাৰ্যকাৰী সভাপতি
পদৰ পৰা পদত্যাগ কৰি মহিদুল ইছলামে
আজি আনুষ্ঠানিকভাৱে ইউপিপিএল দলত
যোগদান কৰা ঘটনাই এবিএমছু ৰ
ভিতৰচোৰাত জোঁ কাৰণিৰ সৃষ্টি কৰিছে।
উল্লেখ্য যে আজি কোকৰাঝাৰৰ
ইউপিপিএলৰ কাৰ্যালয়ত সদ্যপদত্যাগী
এবিএমছু ৰ কাৰ্যকাৰী সভাপতি মহিদুল
ইছলামৰ নেৰ্তৃ ত্বত ৬৮ গৰাকী এবিএমছু ৰ
প্ৰাক্তন কাৰ্যকৰ্তা ই আনুষ্ঠানিকভাৱে
ইউপিপিএল দলত যোগদান কৰে। মহিদুল
ইছলামক ইউপিপিএলৰ সভাপতি তথা
বিটিচিৰ মুখ্য কাৰ্যবাহী প্ৰমোদ বড়োই
দলীয় চিহ্ন আৰু আৰনাইৰে আদৰণি
জনায়। মহিদুল ইছলামৰ নেৰ্তৃ ত্বত
ওদালগুৰীৰ পৰা আৰম্ভ কৰি কোকৰাঝাৰ
এবিএমছু ৰ জিলা, আঞ্চলিক তথা কেন্দ্ৰীয়
সমিতিৰ প্ৰাক্তন নেতা-কৰ্মীসকলে
ইউপিপিএল দলত যোগদান কৰাত
এবিএমছু ৰ ভিতৰচৰাত জোঁ কাৰণিৰ সৃষ্টি  
হৈছে। ইপিনে ইউপিপিএল দলত
আনুষ্ঠানিকভাৱে যোগদান কৰি এবিএমছু ৰ
সদ্য পদত্যাগী কাৰ্যকাৰী সভাপতি তথা

 ইপিনে প্ৰমোদ বড়োৰ ৰাজনৈতিক
উপদেষ্ঠা তথা বিটিিচিৰ পাৰিষদ তথা
ইউপিপিএল দলৰ সাধাৰণ সম্পাদক মাধৱ
ছেত্ৰীয়ে কয় যে দলত যোগদান কৰিবলৈ
তেওঁলোকে বহুদিনৰ পৰা যোগাযোগ কৰি
আহিছিল আৰু বহু দল সংগঠনৰ নেতাইও
ইউপিপিএলত যোগদানৰ বাবে যোগাযোগ
অব্যাহত ৰাখিছে। ইপিনে এবিএমছু ৰ
সভাপতি টাইছন হুছেইনে এবিএমছু ৰ
কাৰ্যকাৰী সভাপতি মহিদুল ইছলামে
সংগঠনৰ পৰা পদত্যাগ কৰি ইউপিপিএল
দলত যোগদান কৰাটো তেওঁৰ ব্যক্তিগত
সিদ্ধান্ত বুলি মন্তব্য কৰিছে। তেওঁ কয় যে
পূৰ্বৰে পৰা এবিএমছু ৱে শোষণ-নিষ্পেষণ,
বঞ্চনা-অধিকাৰৰ হকে মাত মাতি আহিছে
আৰু আগলৈও মাত মাতি যাব। মহিদুল
ইছলামে ইউপিপিএলত যোগদান কৰা
সন্দৰ্ভত প্ৰতিক্ৰিয়া প্ৰকাশ কৰি টাইছন
হুছেইনে কয় যে যি ইউপিপিএলে
সংখ্যালঘু জনতাক উচ্ছেদৰ জাননি জাৰি
কৰিছে, লাখ লাখ সংখ্যালঘু জনতাক
বেদখলকাৰী বুলি অভিহিত কৰিছে সেই
ইউপিপিএল দলত যোগদান কৰাটো
নিত্যান্তই দূৰ্ভা গ্যজনক। 

টাইছন হুছেইনে কলে, ‘এয়া দুৰ্ভা গ্যজনক!’



ইছলামাবাদ, ৯ ফেব্ৰুৱাৰীঃ ব্যাপক হত্যা-হিংসাৰ মাজত চুবুৰীয়া দেশ পাকিস্তানত অনুষ্ঠিত হৈ
যোৱা সাধাৰণ নিৰ্বাচনৰ ভোটগণনা এতিয়াও সমাপ্ত হোৱা নাই৷ পাকিস্তানৰ সংবাদমাধ্যমৰ তথ্য
মতে, ইমৰান খানৰ দল পাকিস্তান তেহৰিক-ই-ইনচাফে সমৰ্থন দিয়া নিৰ্দ লীয় প্ৰাৰ্থীসহ দলটোৱে
৯২ খন আসনত জয়ী হৈছে৷ আনহাতে নৱাজ শ্বৰীফৰ দল পিএমএলএনে ৬৪, পাকিস্তান পিপলছ
পাৰ্টিয়ে ৫০ খন আসনত জয়ী হৈছে৷ উল্লেখ্য যে, দুৰ্নীতিৰ গোচৰত দোষী সাব্যস্ত ইমৰান খানৰ
দল আৰু দলৰ প্ৰতীক বাজেয়াপ্ত কৰিছে ৰাষ্ট্ৰীয় নিৰ্বাচন আয়োগে৷ যাৰ ফলত ইমৰান খানৰ
দলটোৰ নেতাসকলে নিৰ্দ লীয় হিচাপে নিৰ্বাচনত অৱতীৰ্ণ হৈছে৷ চৰকাৰ গঠন কৰিবলৈ মেজিক
নম্বৰৰ দৰকাৰ ১৩৩৷ কোনো দলে মেজিক নম্বৰ লাভ নকৰাত নিৰ্দ লীয় আৰু সৰু সৰু দলৰ
সৈতে যোগাযোগ কৰিছে দুয়োটা ডাঙৰ দল ইমৰান খানৰ পাকিস্তান তেহৰিক-ই-ইনচাফ আৰু
নৱাজ শ্বৰীফৰ দল পিএমএলএনে৷ কিয়নো সৰু সৰু দলে ২০ খন আসন লাভ কৰিছে৷
তেহৰিক-ই-ইনচাফ আৰু পিএমএলএনে চৰকাৰ গঠন কৰাৰ লগতে বৃহৎ দল বুলি ঘোষণা কৰি
চৰকাৰ গঠন কৰিব বুলি দাবী কৰিছে৷ প্ৰথমে চৰকাৰ গঠনৰ কু চ-কাৱাজ আৰম্ভ কৰিছে নৱাজ
শ্বৰীফৰ দলে৷ কোনো দলে সংখ্যাগৰিষ্ঠতা লাভ নকৰাৰ সময়তে পাকিস্তানৰ প্ৰাক্তন প্ৰধানমন্ত্ৰী
নৱাজ শ্বৰীফে শুকু ৰবাৰে সাধাৰণ নিৰ্বাচনত বিজয় হোৱা বুলি দাবী কৰিছে। নৱাজ শ্বৰীফে দাবী
কৰি কয় যে তেওঁৰ দল পাকিস্তান মুছলিম লীগ-নাৱাজ (পিএমএল-এন) সৰ্ববৃহৎ দল হিচাপে
আত্মপ্ৰকাশ কৰিছে। নৱাজ শ্বৰীফে দলে কিমানখন আসন জিকিছে সেয়া তথ্য প্ৰকাশ কৰিব
পৰা নাছিল। ভোটদান হোৱা ২৬৫ খন আসনৰ কিছু  আসনত এতিয়াও গণনা অব্যাহত আছে।
নিৰ্বাচনী আয়োগৰ দ্বাৰা প্ৰকাশিত শেহতীয়া তথ্যত পাকিস্তান মুছলিম লীগ-নাৱাজে (পিএমএল-
এন) ৬৪ খন আসন লাভ কৰা বুলি জানিব পৰা গৈছে৷ যি চৰকাৰ গঠনৰ বাবে দাবী কৰাৰ বাবে
প্ৰয়োজনীয় ১৩৩ খন আসনৰ তুলনাত বহু কম। শ্বৰীফে মিত্ৰজোঁ টৰ চৰকাৰ গঠনৰ বাবে কথা
পাতিবলৈ আন ৰাজনৈতিক দলসমূহৰ নেতাক সাক্ষাৎ কৰিব বুলিও উল্লেখ কৰিছে। পাকিস্তান
মুছলিম লীগ-নৱাজৰ তৰফৰ পৰা কয় যে সাধাৰণ নিৰ্বাচনৰ চূড়ান্ত ফলাফলৰ পিছত মুৰব্বী
নৱাজ শ্বৰীফ বিজয় ভাষণ দিবলৈ সাজু আৰু কাৰাগাৰত থকা প্ৰাক্তন প্ৰধানমন্ত্ৰী ইমৰান খানৰ
দলৰ সমৰ্থিত নিৰ্দ লীয় প্ৰাৰ্থীৰ সৈতে যোগাযোগত আছে দলটো৷ বৃহস্পতিবাৰে পাকিস্তানত
সাধাৰণ নিৰ্বাচন অনুষ্ঠিত হৈছিল, য'ত ৰিগিং আৰু বিক্ষিপ্ত হিংসাৰ অভিযোগ উত্থাপিত হৈছিল।
ইমৰান খানৰ নেতৃ ত্বত পাকিস্তান তেহৰিক-ই-ইনচাফ (পিটিআই) আৰু পিএমএল-এন দুয়োটাই
নিৰ্বাচনত বিজয় হোৱা বুলি দাবী কৰিছে। ৭৪ বছৰীয়া তিনিবাৰৰ প্ৰাক্তন প্ৰধানমন্ত্ৰীগৰাকীয়ে
সামৰিক বাহিনীৰ সমৰ্থনত অভিলেখ তৃতীয় কাৰ্যকাল বিচাৰিছে। পিএমএল-এনৰ নেতা তথা
শ্বৰীফৰ জীয়ৰী মৰিয়াম নাৱাজে এক্সত কয় ‘যোৱা নিশা সংবাদ মাধ্যমৰ এটা অংশই সৃষ্টি কৰা
ইচ্ছাকৃ ত ভুল ধাৰণাৰ বিপৰীতে, পিএমএল-এন দল কেন্দ্ৰ আৰু পঞ্জাৱৰ সৰ্ববৃহৎ দল হিচাপে
আত্মপ্ৰকাশ কৰিছে। চূড়ান্ত ফলাফল প্ৰাপ্ত হোৱাৰ লগে লগে নৱাজ শ্বৰীফে বিজয় ভাষণৰ বাবে
পিএমএল-এন মুখ্য কাৰ্যালয়লৈ যাব। ইনছা আল্লাহ। ইফালে, পিএমএল-এনৰ নেতা ইছাক দাৰে
কয় যে ২০২৪ চনৰ সাধাৰণ নিৰ্বাচনত জয়ী হ'বলগীয়া নিৰ্দ লীয় প্ৰাৰ্থীগৰাকীয়ে দলটোৰ সৈতে
যোগাযোগ কৰিছে। প্ৰাক্তন বিত্ত মন্ত্ৰীগৰাকীয়ে শুকু ৰবাৰে নিৰ্দ লীয়সকলে আমাৰ কাষ চাপিছে
আৰু তেওঁলোকে সংবিধান অনুসৰি অহা ৭২ ঘণ্টাৰ ভিতৰত দলত যোগদান কৰিব। ডাৰে আৰু
কয় যে পিএমএল-এন-এ কাকো দলত যোগদান কৰিবলৈ বাধ্য নকৰে। দলত যোগদান কৰিবলৈ
আগ্ৰহী প্ৰাৰ্থীসকলৰ সৈতে যোগাযোগ কৰা হৈছিল। যদি নিৰ্দ লীয়সকলে কোনো ৰাজনৈতিক
দলত যোগদান নকৰে, তেন্তে তেওঁলোকে সংৰক্ষিত আসন হেৰুৱাব৷ নেচনেল এচেম্বলীৰ ৩৩৬
খন আসনৰ ভিতৰত ২৬৬ খন আসনত ভোটগ্ৰহণ অনুষ্ঠিত হয়। এজন প্ৰাৰ্থী নিহত হোৱাত এখন
আসনত ভোটগ্ৰহণ স্থগিত ৰখা হয়। আন ৬০ খন আসন মহিলাৰ বাবে আৰু ১০ খন সংখ্যালঘুৰ
বাবে সংৰক্ষিত৷ এই আসন সমানুপাতিক প্ৰতিনিধিত্বৰ আধাৰত বিজয়ী দলক আৱণ্টন কৰা হয়।

পাকিস্তানৰ নিৰ্বাচন
কোনো দলে পোৱা নাই
একক সংখ্যাগৰিষ্ঠতা

গুৱাহাটী, ৯ ফেব্ৰুৱাৰীঃ সৰ্বভাৰতীয়
ফু টবল ফেডাৰেচনে প্ৰদান কৰা এ
আই এফ এফ গ্ৰাছৰুট বঁটাৰ বাবে
গুৱাহাটী চিটি এফ চিয়ে  মনোনয়ন
লাভ কৰিছে। এই বঁটাৰ দেশৰ মাত্ৰ
চাৰিট ক্লাবে এই বঁটাৰ বাবে
মনোনয়ন লাভ কৰিছে। তাৰ
ভিতৰত গুৱাহাটী চিটি এফ চি
অসমৰ একমাত্ৰ ক্লাব। মনোনয়ন
লাভ কৰা আন তিনিটা ক্লাবৰ
ভাৰতত দুটা কৰ্ণাটকৰ। সেই দুটা
হ'ল নাম্মা ছ'কাৰ স্কু ল আৰু এফ চি
মাংগালোৰ। বাইচুং  ভূতীয়াৰ বাইচুং
ভূতীয়া ফু টবল স্কু লেও এই বঁটাৰ
বাবে মনোনয়ন লাভ কৰিছে।

গুৱাহাটী
চিটি এফ

চিলৈ
মনোনয়ন

গুৱাহাটী, ৯ ফেব্ৰুৱাৰীঃ ৰঞ্জি 
ট্ৰফিত অসমৰ নৱাগত বেটাৰ
পাৰভেজ মুছাৰফৰ স্বপ্নৰ দৌৰ
অব্যাহত আছে। আজিৰ পৰা আৰম্ভ
হোৱা ৰঞ্জি ট্ৰফিৰ ষষ্ঠ লেগৰ মেছত
তেওঁ বিহাৰৰ বিৰুদ্ধে সুন্দৰ বেটিঙৰে
৮৯ ৰান কৰি দলৰ ভেটি সুদৃঢ়
কৰিবলৈ সক্ষম হয়। অসমে প্ৰথম
দিনা ৮৬ অভাৰত পাঁচটা উইকেট
হেৰুৱাই সংগ্ৰহ কৰে ২৩৫ ৰান।
প্ৰাৰম্ভিক বেটাৰ পাৰভেজ মুছাৰফৰ
উপৰিও অভিষেক ঠাকু ৰীয়ে ৭৭ ৰান
কৰি বেটিং কৰি আছে। তেওঁৰ লগত
২০ ৰান কৰি ক্ৰিজত আছে চাহিল
জৈন। বিহাৰৰ হৈ ছাকিবুল গনি
আৰু আমোদ যাদৱে দুটাকৈ উইকেট
দখল কৰে।

সুন্দৰ
আৰম্ভণি
অসমৰ

চৰকাৰ গঠন কৰিব 
বুলি দাবী নৱাজ শ্বৰীফৰ


